
2026اپريل16اوننگ گوجری  نيوز  بوليٹن  
************************ 

 يوه  آکاشوانی  جموں  ہے   نصرت چوہدری تے  محمد اشفاق   تيں خبر سُنو۔ 
********************* 

HEADLINES 
۔پارليمانی  توسيع  بجٹ  اجلاس  غے  پيش  نظر  حد  بندی  تے  خواتين  بارے  تخصيصی  ١
بل  واسطے  مخصوص  بيٹهک  غو  آغاز  اج  ہوو  ہے۔    

۔ليفٹينٹ  گورنر  منوج سنہا  نے  اج  سرينگر  مانہہ  خواتين  کساناں بارے  ايک  تقريب   ٢
 مانہہ  شرکت  کرغے  زراعت  مانہہ  خواتين  کساناں  گا  کردار  غی  تعريف  کی۔ 

۔  جموں  کشمير  حکومت  گا  ايک  حکم  نامہ  غے  تحت  دربار  موو  يعنی  تمام   ٣
مئی  نانہہ  منتقل  کيا  جيں  گا۔  4سرکاری  دفاتر  جموں  توں  سرينگر     

نہہ  شروع  کرے   اپريل  تيں   دلی تے  کشمير  بشکار  ريل  خدمات  نا 17۔شمالی  ريلوے۴
 گو۔
۔جموں مانہہ  سرحداں  ور  منشيات  گا  تبادلہ غے  پيش  نظر  ايک  بڑی  کاميابی  غے   ۵

 تحت  متا  سارا  منشيات  فروشاں نانہ  گرفتار  کيو  ہے۔
******************** 

EXTENDED BUDGET  SESSION 
تہاڑاں  غی  مخصوص  بيٹهک  ور  مشتمل  اج  پارليمانی  توسيع  بجٹ  اجلاس  گو  آغاز   3

ووں  ترميمی  بل  حد  بندی    131مخصوص  بل ،  جس  طرح     3اج  ہوو  ہے  جت 
ووٹاں گی    2026تے  مرکزی  زير  انتظام علاقاں گا  قوانين  بارے  ترميمی  بل 2026بل

تقسيم  کاری  توں بعد  لوک  سبها  مانہہ  متعارف  کرايا  جيں گا۔  اس  دوران  وزير  اعظم   
نريندر  مودی  نے  خطاب  کرتا واں  کہيو  جے  بهارتی  جمہوريت  نانہہ  مزيد  مضبوط  تے  

شراکت  بنان  خاطر  قانون  ساز  اداراں  مانہہ  خواتين  واسطے   تخصاص  وقت  غی    
ے  اس  مانہہ  مزيد  تاخير  افسوس  ناک  ہے۔ ضرورت  ہے۔  انُہاں  نے  کہيو  ج  

******************** 
LG  WFC 

ليفٹينٹ  گورنر  منوج  سنہا  نے  اج  آئی  ايف  ايف  سی  غے زير  اہتمام  منعقد  کی  جان   
آلی  ايک  خواتين  کسان  کانفرنس  مانہہ  شرکت  کی ۔اجلاس  سنگ  خطاب  کرتا  واں جناب 

سنہا  نے  کہيو  زراعت  تے  اس  غے  متعلق  شعباں مانہ  خواتين کسان  اپنو  اہم  کردار   
نباه  رئيں  ہيں ۔  تے  خواتين  کساناں  بغير  انسانيت  نانہہ  متی  ساری  مشکلات  پيش     

آه  سکيں تا  ہم خواتين  کساناں غی  محنت  تے لگن  نانہہ  نظر انداز  نئی  کيو  جاسکتو۔  
تے  خواتين ہر شعبہ  مانہہ  ايک  روشنی  غی  کرن  غی  طرح  ہيں تے  ايک  درخشاں   

غی  اہم  مثال  ہيں۔اس  بارے  بولتا  واں  انُہاں نے  مزيد  اس  طرح  کہيو۔۔۔۔۔۔   مستقبل   
****************** 

DARBAR  MOVE 
غا  گرمياں گا  موسم  واسطے  دفتر  نانہہ  جموں تيں  سرينگر  منتقل     2026حکومت  نے  

کرن   غو  سرکاری  حکم  جاری  کردتو  ہے، جس  مانہہ  بندش،  دوباره  تيں  کهُلنو،   
سامان  غی  منتقلی،  حفاظتی  تے  انتظامی   انتظامات  غی  مکمل  تفصيل  دتی  گئی  ہے۔   



اپريل  نانہہ    30دن  کم  کرن  آلو  دفتر   5آکاشوانی  جموں  گا  نامہ  نگار  غے  مطابق،  
  2دن  کم  کرن  آلا  دفتر 6دفتری  اوقات  تيں  بعد  جموں  مانہہ  بند  ہو  جائيں  غا ، جد  کہ

   مئی  نانہہ  سرينگر  مانہہ  دوباره  تيں  کهُليں  غا ۔  4مئی  نانہہ  بند  ويں  گا۔  تمام  دفاتر
  10فی  صد  عملو  يا  متہ  تيں  متہ  33حُکم غے  مطابق ،  منتقلی  غے  دوران  صرف

 ملازمين،  جہيڑا  وی  کم  ويں  غا،  نال  جيں گا۔ 
********************** 

HOUSE COMMITTEE JJM 
رُکنی  ہائس  کميٹی  نے     13جموں  کشمير  مانہہ  جل  جيون  مشن  واسطے  قائم  کی  گئی 

اج  راجوری تے  پونچه  ضلع  مانہہ  بکه  بکه  منصوباں  غا  زمينی  معائنہ  شروع  کيا۔   
يے  کميٹی  رُکن  اسمبلی  تے  سابق  ہائی  کورٹ  جج،  حسنين  مسعودی  غی  سربراہی   

مانہہ  کم  کررہی  ہيں۔  کميٹی  نے  راجوری  غا  بکه  بکه  مقامات  گو   دورو  کيو  تے    
سسالکوٹ ،  اگراتی،  کاکورا، نيلی  تے  گمير  مُغلاں  مانہہ  جاری  کماں غو  جائيزو  ليو   
تانجے  منصوباں غی  حالت  تے  معيار  غی  جانچ  کی  جاسکے۔  ا ن  معائناں  تيں جل   

منصوباں  ور  عمل  درآمد  غا  بارا  مانہہ  براه  راست  معلومات  حاصل     جيون  مشن  غا
وے  غی۔تے  کميٹی  نانہہ  ايسی  سفارشات  تيار  کرن  مانہہ مدد لبے  غی  جن  تيں   

شفافيت ،  جوابدہی  تے  عوام  نانہہ  صاف  پين  غو  پانی  موثر  طريقہ  تيں  فراہم  کيو   
 جاسکے۔ 

********************** 
JPP RCS 

کشمير  وادی  مانہہ تاجراں ،  خاص طور  ور  پهل  اگُان  آلا تے  دستکاری  غا  کاروبار   
  17تيں  جُڑيا  لوکاں   نانہہ  راحت  دين  واسطے  شمالی  ريلوے   غا  جموں  ڈويزن  نے

اپريل  تيں نئی  دلی  غا آدرش  نگر  تے  کشمير  غا  بڈگام  غے  بشکار جوائنٹ  پارسل     
پرڈکٹ۔  ريپڈ  کارگو  سروس  ريل  چلان  گو  فيصلو  کيو  ہے۔آکاشوانی  جموں  غا نامہ   

مئی  توڑی  آزمائشی  بُنياداں  ور  باقاعدگی  تيں  چلے    31نگار  غے  مطابق  ياه  خدمات
غی، جس  تيں بعد مسافراں تے  سامان  غی  تعداد  نانہہ  ديکهتا  واں  اس  نانہہ  مستقل   

منٹ  ور  روانہ  وے    15بج  غے 6بڈگام تيں  سويرے 00462۔  ريل  نمبربنايو  جاسکے
بجے  دہلی  غا  آدرش  نگر  پجُے  غی۔  5غی  تے  اگلی  صبح  سويرے  

******************** 
NARCOTICS  NETWORK  BUSTED 

پوليس  نے  گزشتہ  روز  ايک  بڑا  منشيات  غا  رابطہ  غو  پرده  فاش  کيو،  جس  غو   
رابطو  دوجی  رياستاں تے  سرحد پار  توڑی  پهيليو  وی  تهو۔ اس  کاروائی  مانہہ  سب   
تيں  زياده  مطلوب  منشيات  فروش ،  گلزار  احمد عرف  لاؤ  گجُر    نانہہ  اس  غا  کئی   

ساتهياں  غے  نال  گرفتار  کيو  گيو  ہے۔  آکاشوانی  جموں  غا  نمائنده  غے  مطابق  ايس   
براں  تيں   بڑی    20ايس  پی  جموں    جوگيندر  سنگه  نے  دسيو  کہ  گلزار  احمد  پچهلہ  

مقدار  مانہہ  منشيات    سپلائی  کرے  تهو  تے  پوليس  تيں بچتو  رہيو۔انُہاں نے  اس   
انہہ  بڑی  کاميابی  قرار  دتو  ہے۔  گلزار  احمد  ايک  خطرناک  مجرم  تهو  تے   گرفتاری  ن

منشيات  غی  سپلائی  غا  نظام  مانہہ  اہم  کردار  ادا    کرے  تهو۔ہنُ  اس  غا  پورا  نيٹ   
ورک  غی  شناخت  کرغے  اس  نانہہ  ختم  کردتو  گيو  ہے۔اس بارے  مزيد  گل  کرتا  واں  

ايس  ايس  پی  جموں  نے  اس  طرح  کہيو۔۔۔۔۔۔۔۔۔۔۔۔۔۔   
******************** 



ANTI  DRUG 
تہاڑاں  ور  مشتمل  نشہ  مخالف  مہم،  نشا  مکت  ابهيان  جموں  کشمير  غے  تحت    100

بٹالين    24اج  ضلع  ادهمپور  مانہہ  ايک  پد  ياترا  گو  انعقاد  کيو  گيو۔  جس    مانہہ 
بهارتی  ريزرو  پوليس ۔آئی  آر  پی  غی  قياد ت  مانہہ  سباش  سٹيڈيم  ادهمپور  تيں اس   

ريلی  گو  آغاز  ہوو،    جت  متا  سارا  طلبہ  آئی  آر  پی  گا  جواناں تے  ديگر  افراد  نے   
اس  ريلی  مانہہ  شرکت  کی۔واضع  ره  جے  اس  مہم  گو  آغاز  کجُه دن  پہلاں  ليفٹينٹ  

گورنر منوج  سنہا   نے  کيو  تهو   تانجے  جموں کشمير  نانہہ  نشہ  تيں  پاک  کيو   
بارے  مزيد  بولتا  واں ايس  ايس  پی  سنديپ مہتا  نے  اس  طرح  کہيو۔۔۔۔۔۔۔۔ جاسکے۔اس    

******************** 
YOGA  SESSION 

محکمہ  صحت  تعليم  تے  کهيڈ  کود  غی  سانجی  کوشش  سنگ  اج  ضلع  پونچه  مانہہ   
نشہ  مُکت  ابهيان  غے  تحت  يوگا  تے  تندرستی  نانہہ  فروغ  دين  خاطر  ايک  تقريب  گو  

افراد  نے  شرکت  کی ۔اس  تقريب  گو  مقصد   تندرست   200انعقاد  کيو  جس  مانہہ  قريب 
زندگی  نانہہ  فروغ  دينو  تے  نوجواناں نانہہ    منشيات  غا  نقصانات  توں  آگاه  کرنو    

تهو۔اس  ضمن مانہہ  مزيد  بولتا  واں  صحت  بارے   اے۔ڈی۔ايم۔او  ڈاکٹر  سنجے  رينا  نے  
اس  طرح  کہيو۔۔۔۔۔۔۔۔۔۔    

******************** 
MIDH  RBN 

محکمہ  باغبانی  رام  بن نے  باغبانی  سکيم  غے  پيش  نظر  مشن مربوط ترقيات  گا  فائده 
ور  لو  کہلتاں مانہہ  کہيو  جے  ضلع  انتظاميہ  کساناں غی  مناسب  امداد  بہتر  بُنيادی     

ڈهانچہ ،  مستقبل  گا  نقصانات  گا  ازالہ  غے  نال  نال  بہتر  قسم  غی  پيداوار  بارے   
ممکنہ  امداد واسطے  وعده  بند  ہے۔  عہدے  داراں  نانہہ  دسيو  جے   کيپيٹل  ايکسپينڈچر  

سکيم  سيب  تے  اخروٹ  گا  نواں  باغات  تے  اعلی  معيار  آلا  باغاں   نانہہ  فروغ  دے    
يا  گيا  غے  باغبانی  گا  سلسلہ  نانہہ  مضبوط کرے  گی۔انُہاں  نے  مزيد  دسيو  جے  ان  چا

قدماں  گو  مقصد  پيداوار  نانہہ  معياری  کرنوں،  کساناں  غی  آمدنی  مانہہ  باہدو  دينو    
تے  رام  بن  مانہہ  باغبانی  غی  مجموعی  ترقی  نانہہ  بہتر بنانو  ہے ۔اس  بارے  بولتا  

 واں   چيف  ہارٹيکلچر  افسر  رام بن  راجندر  کمار  لوچن  نے اس طرح کہيو۔۔۔۔۔۔۔۔ 
******************** 

 


